
Հիմք ընդունելով Հայաստանի Հանրապետության կառավարության 2002 թվականի օգոստոսի 15-ի N 1300-Ն որոշման հավելված 1-ով հաստատված Հայաստանի Հանրապետության առողջապահության նախարարության կանոնադրության 12-րդ կետի «դ» ենթակետը և Հայաստանի Հանրապետության կառավարության 2016 թվականի մարտի 17-ի թիվ 10 «2016-2020 թվականների իմունականխարգելման ազգային ծրագրին,  իմունականխարգելման ազգային ծրագրի առաջնահերթ միջոցառումների ցանկին, պատվաստումների ազգային օրացույցին, իմունականխարգելման ազգային ծրագրի ակնկալվող արդյունքներին և պատվաստման կամ կանխարգելման միջազգային վկայականի ձևին հավանություն տալու մասին» արձանագրային որոշման հավելված 2-ի 7-րդ կետը, ՀՀ ԱՆ 2017 թվականի ապրիլի 10-ի No 1189–Ա հրամանով հաստատված իմունականխարգելման ոլորտում գործող մեթոդական ցուցումների վերաբերյալ իրազեկման դասընթացների կազմակերպման և իրականացման նպատակով՝
ՀՐԱՄԱՅՈՒՄ    ԵՄ

1. Հայաստանի Հանրապետության առողջապահության նախարարության «Հիվանդությունների վերահսկման և կանխարգելման ազգային կենտրոն» (այսուհետ՝ ՀՎԿԱԿ) պետական ոչ առևտրային կազմակերպության գլխավոր տնօրեն Արտավազդ Վանյանին, ՀՎԿԱԿ-ի գլխավոր տնօրենի խորհրդական, Իմունականխարգելման ազգային ծրագրի ղեկավար Գայանե Սահակյանին` ապահովել.
1) սույն թվականի հունիսի 15-ից մինչև հուլիսի 30-ը ՀՀ ԱՆ 2017 թվականի ապրիլի 10-ի No 1189–Ա հրամանով հաստատված իմունականխարգելման ոլորտում գործող մեթոդական ցուցումների վերաբերյալ դասընթացների կազմակերպումն ու իրականացումը իմունականխարգելման գործընթացում ընդգրկված բուժաշխատողների տեղամասային մանկաբույժներ, ընտանեկան բժիշկներ, համաճարակաբաններ, պատվաստման կաբինետի բժիշկ համար՝ համաձայն հավելվածի: 
2. Առաջարկել Հայաստանի Հանրապետության մարզպետարանների աշխատակազմի ղեկավարներին,  Երևանի քաղաքապետարանի աշխատակազմի քարտուղար Սերգեյ Մակարյանին, բժշկական օգնություն և սպասարկում իրականացնող կազմակերպությունների ղեկավարներին (համաձայնությամբ): 
1) Ապահովել իմունականխարգելման գործընթացում ընդգրկված բուժաշխատողների տեղամասային մանկաբույժներ, ընտանեկան բժիշկներ, համաճարակաբաններ, պատվաստման կաբինետի բժիշկ մասնակցությունը դասընթացներին` սույն թվականի հունիսի 15-ից մինչև հուլիսի 30-ը՝ համաձայն հավելվածի:

3. Ընդունել ի գիտություն՝ բուժաշխատողների համար դասընթացների ֆինանսական ծախսերն իրականացվում են ՄԱԿ-ի մանկական հիմնադրամի միջոցներով:
4. Սույն հրամանի կատարման հսկողությունը հանձնարարել Հայաստանի Հանրապետության առողջապահության նախարարի տեղակալ Սերգեյ Խաչատրյանին:

